MGA PAHAYAG NG KANDIDATO

GOBERNADOR

¢ Bilang punong ehekutibong opisyal ng estado, pinangangasiwaan ang karamihan ng mga kagawaran at
ahensiya ng estado, at nagtatalaga ng mga hukom.

¢ Nagmumungkahi ng mga bagong batas, nag-aapruba o nagba-veto ng batas, at nagsusumite ng taunang
badyet ng estado sa Lehislatura.

¢ Pinakikilos at pinangangasiwaan ang mga mapagkukunan ng estado sa panahon ng mga emerhensiya.

Xavier Becerra | DEMOKRATIKO
Walang pahayag ng kandidato.

Steve Hilton | REPUBLIKANO
Walang pahayag ng kandidato.

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

MGA PAHAYAG NG KANDIDATO

TENYENTE GOBERNADOR

¢ Inaako ang tungkulin at mga responsibilidad ng Gobernador kung sakaling ma-impeach, mamatay, magbitiw, maalis sa
tungkulin, o wala sa estado ang Gobernador.

e Nagsisilbing pangulo ng Senado ng Estado at may boto upang magpasya kapag tabla ang boto.

e Namumuno sa Komisyon sa Pagpapaunlad ng Kabuhayan; miyembro ng Komisyon sa mga Lupa ng Estado at Proteksyon
ng Karagatan; at kabilang sa mga lupon ng mga sistema ng unibersidad ng California.

Fiona Ma | bEMOKRATIKO

Nasa sangandaan ang California. Napakaraming tao ang hindi na kayang abutin ang California Dream.
Patuloy na tumataas ang presyo ng pabahay, mga grocery, gas, insurance, at pangangalagang
pangkalusugan, habang inaantala ng red tape ng pamahalaan ang pabahay at hinihikayat ang
pamumuhunan na huwag magpatuloy. Napakahirap ng pagmamay-ari ng maliit na negosyo at pagkuha
ng mga permit. Mas makakaya ng California na gumawa ng mas mabuti. Isa akong Sertipikadong
Pampublikong Accountant mula pa noong 1992 na may B.S.-Accounting, M.S.-Taxation, at MBA-Finance.
Taglay ko ang kaalaman at karanasan sa pananalapi upang mapanatiling makapangyarihang sentro ng
ekonomiya ang California habang bumubuo ng mas abot-kayang kinabukasan. Inihalal ako ng mga botante
sa apat na pampublikong posisyon kung saan nakatuon ako sa pananagutan, kalinawan, pag-aayos ng
mga sirang sistema, pagbabawas ng pag-aaksaya, at paghahatid ng mga resulta. Bilang Ingat-yaman

ng Estado, pinondohan ko ang rekord na bilang ng mga abot-kayang yunit ng pabahay, pinalawak ang
tulong sa paunang bayad para sa mga unang bibili ng bahay, iniligtas ang mga ospital na nasa krisis, at
nakahikayat ng mga pamumuhunan na lumikha ng mga trabahong may magandang suweldo. Simple
ang aking prinsipyong gumagabay: “58 County. 1 California. Mas Malakas Kapag Magkakasama." Natatangi ang bawat komunidad kaya
ikinararangal kong matanggap ang pag-endorso ng mahigit 500 lokal na halal na opisyal mula sa 58 county dahil mahalaga ang mga
ugnayan. Bilang panganay na anak ng mga immigrant na magulang at anak ng isang guro ng sining sa pampublikong paaralan, bumuo
ako ng mga programang tumutulong sa mga pamilya na mag-ipon para sa kolehiyo at mabawasan ang utang ng mga estudyante. Bilang
Tenyente Gobernador, gagawin kong mas abot-kaya ang mataas na edukasyon, palalawakin ang mga bayad na internship, at palalakasin
ang mga landas tungo sa mga karera. Ipinagmamalaki kong makatanggap ng pag-endorso mula sa Pederaasyon ng Paggawa ng CA,
Konseho ng mga Trabaho sa Pagtatayo ng Estado, Partidong Demokratiko ng CA, Equality California, Kawanihan ng Bukid ng CA, NWPC,
Planned Parenthood, Mga Propesyonal na Bumbero ng California, Asosasyon ng mga Nars ng CA, Asosasyon ng mga Guro ng CA,
Pederasyon ng mga Guro ng CA, Mga Hispanikong Kamara ng Komersiyo ng CA, San Jose Mercury News, Taga-California sa Bakersfield,
at iba pa. Ang California ang aking tahanan habang-buhay. Mapagkumbaba kong hinihiling ang inyong boto.

1032 Irving Street, #908, San Francisco, CA 94122 | Tel: (415) 871-6874
E-mail: Fiona@FionaMa.com | Instagram: @FionaMacpa | X: @FionaMa

Gloria Romero | REPUBLIKANO

Kailangan ng California ng tunay na pagpipilian. Ako si Gloria Romero. Nagsilbi ako bilang California
Senate Majority Leader, nakipaglaban para sa kalinawan sa pamahalaan, gumawa ng mga
makasaysayang reporma sa pagpili ng paaralan upang bigyan ang mga magulang at estudyanteng
nakulong sa mga paaralang hindi mahusay ang tunay na mga pagkakataon, at nanindigan para

sa mga nakaligtas sa karahasan at sekswal na panliligalig. Tulad ninyo, alam ko kung bakit sira

ang Sacramento. Ang badyet ng California ay pinalobo ng burukrasya at pag-aaksaya. Sa loob ng
maraming taon, binigo tayo ng pamamahala ng isang partido. Lumala nang husto ang kawalan ng
tirahan. Dinudurog ng gastos sa pamumuhay ang mga pamilya. Nabibigo ang ating mga paaralan.
Napakaraming estudyante ang hindi bihasa sa mga pangunahing antas ng pagbasa at matematika.
Pinahina ang kaligtasan ng publiko. Dahil sa mga iresponsableng patakaran, naging hindi abot-kaya
para sa LAHAT sa atin ang pagkain, gas, pabahay, at enerhiya. Kumukupas ang California Dream.
Gayunpaman, gumagawa ng mga dahilan ang mga politiko sa halip na managot. Kaya tinalikuran ko
ang monopolyo ng pamamahala ng isang partido. Dahil kailangan ng California ng isang kampeon
para sa mga tao. Ito ang dahilan kung bakit ako tumatakbo bilang Tenyente Gobernador. Ang posisyong ito ay hindi dapat maging
isang seremonyal na titulo o isang puwestong paradahan para sa mga bigong career politician. Ibabalik ko ang mga pamantayan
sa edukasyon, bubuo ng isang matapang na planong pang-ekonomiya na tumutulong sa mga negosyo na umunlad, pipigilan ang
mga komisyong namumulitika na nabigong protektahan ang ating tubig, lupang sakahan, at paraan ng pamumuhay, ipagtatanggol
ang Titulo IX para sa ating mga anak na babae sa sports, at lalabanan ang antisemitism sa ating mga campus. Makipanig sa
Reform California at BUMOTO KAY Gloria Romero para sa Tenyente Gobernador upang unahin ang mga taga-California kaysa sa
mga tagaloob ng Sacramento. Ang California ay hindi asul o pula na estado. Ito ang Golden State. Hinihiling ko ang inyong boto.
Samahan ako: GloriajRomero.com

P.0. Box 730, Hilmar, CA 95324 | Tel: (310) 494-6220
E-mail: info@gloriajromero.com | X: @Gloriajromero | Facebook: Facebook.com/gloriajromero.ca

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

MGA PAHAYAG NG KANDIDATO

KALIHIM NG ESTADO

e Bilang punong opisyal ng halalan ng estado, pinangangasiwaan ang mga halalan sa buong estado at nagbibigay ng
pampublikong access sa impormasyon sa pananalapi tungkol sa kampanya at lobbying.

¢ Pinananatili ang ilang paghahain ng negosyo, nagpapatunay sa mga trademark, kinokontrol ang mga notaryo publiko,
at nagbibigay-daan sa mga secured creditor na protektahan ang kanilang mga pinansyal na interes.

¢ Pinangangalagaan ang kasaysayan ng California sa pamamagitan ng pagkuha, pag-iingat, at paghabahagi ng mga
makasaysayang kayamanan ng estado.

Donald P. (Don) Wagner | REPUBLIKANO

Bilang Punong Opisyal sa mga Halalan ng California, titiyakin ko ang karapatan ng bawat karapat-
dapat na botante na makilahok sa ating demokrasya, na mabibilang ang bawat lehitimong boto, at

na mapagkakatiwalaan ng bawat taga-California ang resulta, sino man ang manalo. Hindi maayos na
pinamamahalaan at sira ang sistema ng halalan ng California. Kinukumpleto ng iba pang malalaking
estado ang pagbibilang ng mga boto at inaanunsyo ang mga resulta sa Gabi ng Halalan. Tumatagal
nang mabhigit isang buwan sa California. Gaya ng sinabi ni Gobernador Newsom, “habang mas
matagal ang pagbibilang ng boto, mas kumakalat ang maling impormasyon at disinformation."

Dapat nating pagbutihin ito. Tatlumpu't anim na estado at karamihan ng mga demokratikong bansa
ay nangangailangan ng photo ID sa mga lugar ng botohan. Hindi ito ginagawa ng California, kaya
napakahina ng seguridad ng ating halalan—maging isang aso ay nakapagparehistro at nakaboto nang
dalawang beses! Dapat nating pagbutihin ito. Napakaluma na ng mga talaan ng botante ng California
kaya nagsasayang ang estado ng milyun-milyong dolyar sa pagpapadala ng mga balota sa mga taong
lumipat na o namatay na. Hindi katanggap-tanggap para sa California na magkaroon ng gayon kahiya-
hiyang sistema ng halalan. Bilang Kalihim ng Estado, nangangako akong pabilisin ang pagbibilang ng mga boto, tiyakin ang seguridad
ng ating mga halalan, at alisin ang punong opisyal ng halalan mula sa partisan na politika. Ang Opisina ng Kalihim ng Estado ay dapat
na walang partido, kumakatawan sa kagustuhan ng mga tao, at hindi nagpapasakop sa mga makinang pampulitika ng Sacramento.
Ako ay magiging umpire para sa patas na mga halalan, hindi isang manlalarong partisan. Ito ang pinakamataas na pamantayan ng
demokrasya na pinanatili ko sa halos 30 taon ng paglilingkod sa publiko at ipatutupad ko bilang Kalihim ng Estado. Nangangako
akong protektahan ang inyong boto, ang ating demokrasya, at ibalik ang tiwala sa pamamagitan ng mabilis, libre, at patas na mga
halalan. Magiging mas mahusay tayo kapag ako na ang Kalihim ng Estado. Bisitahin ang WagnerForCalifornia.com at
protectmyvoteca.org/ para sa aking plataporma sa reporma sa halalan.

4100 MacArthur Blvd., Suite 310, Newport Beach, CA 92660
WagnerForCalifornia.com | protectmyvoteca.org

Shirley N. Weber | bEMOKRATIKO

Hindi ako kailanman susuko sa pagprotekta sa iyong mga karapatan sa pagboto. Ipinanganak ako

sa Jim Crow South sa mga sharecropper na hindi maaaring bumoto. Tinanggap kami ng California
nang bukas ang mga bisig at naging tahanan ko na ito mula noon. Dito unang bumoto ang aking

mga magulang at ginamit pa nila ang sala ng aming pamilya bilang lugar ng botohan. Ang America
ang tanging bansa sa mundo kung saan, sa loob ng isang henerasyon, maaaring mapunta ang isang
pamilya mula sa pagkakait ng karapatang bumoto sa ilalim ng Jim Crow tungo sa pangangasiwa ng
mga halalan sa pinakamalaking estado sa bansa. Malayo na ang ating narating, at nakita ko ito mismo.
Gayunpaman, may mga taong gustong baligtarin ang pag-unlad na iyon. Gusto nila ng mas maikling
oras ng pagboto, mas kaunting araw para bumoto, at pag-aalis ng mga balota sa pamamagitan

ng koreo. Nagbanta pa ang ilan sa kanila sa buhay ng mga opisyal ng halalan kapag natatalo ang
kandidatong kanilang sinusuportahan. Hindi kukunsintihin ang ganitong pag-uugali sa California.
Noong inaatake ang ating mga karapatan sa pagboto, ipinaglaban ko tayo sa mga hukuman, at nanalo
tayo. Nanindigan ako laban kay Donald Trump. At naging isang transparent na lider ako dahil ang
tiwala ang pinakamahalaga. Dapat magparehistro upang bumoto at bumoto ang bawat karapat-dapat na taga-California, sumasang-
ayon man tayo sa politika o hindi. Patuloy akong lalaban upang matiyak na walang anumang hahadlang sa pagitan mo at ng kahon ng
balota. Bumoto kay Dr. Shirley N. Weber para Kalihim ng Estado. Bisitahin ang www. DrShirleyWeber.com upang matuto pa.

3230 Arena Blvd., Ste. 245-416, Sacramento, CA 95834 | Tel: (949) 870-0610 | E-mail: info@drshirleyweber.com
X: https://twitter.com/drweber4ca | Facebook: https://www.facebook.com/ShirleyWeber4S0OS

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

MGA PAHAYAG NG KANDIDATO

KONTROLER

e Bilang punong opisyal sa pananalapi ng estado, nagsisilbing accountant ng estado at tagapagtala ng lahat ng
pampublikong pondo.

¢ Pinangangasiwaan ang sistema ng payroll ng estado at mga batas tungkol sa hindi na-claim na ari-arian at nagsasagawa ng
mga pag-audit at pagsusuri sa mga operasyon ng estado.

e Nagsisilbi sa Lupon ng Pagpapantay, Lupon ng Kontrol, at iba pang mga lupon at komisyon.

Malia M. Cohen | DEMOKRATIKO

Bilang California Controller ng Estado, nagsisilbi si Malia Cohen bilang punong opisyal sa
pananalapi ng estado, na pinangangalagaan ang pananalapi ng ikaapat na pinakamalaking
ekonomiya sa mundo. Tumatakbo siya para sa muling pagkahalal upang matiyak na ang pera ng
mga hagbabayad ng buwis ay pinamamahalaan nang may kalinawan, pananagutan, at pagiging
patas. Isang taga-California sa buong buhay niya, nauunawaan mismo ni Malia ang pangako ng
ating estado at ang pangangailangang protektahan ito para sa mga susunod na henerasyon.
Bilang isang nagtatrabahong ina at dedikadong lingkod-bayan, naniniwala siyang ang mga
badyet ay mga moral na dokumento na dapat sumasalamin sa ating mga pinagsasaluhang
pagpapahalaga at mamuhunan sa mga tao, hindi sa mga espesyal na interes. Bilang Controller,
pinalakas ni Malia ang kalinawan sa pananalapi sa pamamagitan ng pagpapalawak ng
pampublikong access sa datos sa pananalapi at payroll, na nagbibigay sa mga taga-California
ng malinaw na pagtingin kung paano ginagastos ang pampublikong pera. Naglabas siya ng
napapanahong buwanang mga ulat sa salapi upang makatulong na mapanatiling matatag sa pananalapi ang California sa
panahon ng kawalan ng katiyakan sa ekonomiya, muling pinag-ugnay ang lahat ng 58 county na may milyun-milyong dolyar
na hindi na-claim na ari-arian, at pinarangalan ang mga lokal na pamahalaan para sa kahusayan sa tumpak na pag-uulat sa
pananalapi. Isinulong din niya ang matagal nang kinakailangang modernisasyon ng sistema ng payroll ng California upang
mas mahusay na mapagsilbihan ang mga pampublikong manggagawa sa buong estado. Sa panahong higit kailanman
mahalaga ang tiwala sa pamahalaan, nakatuon si Malia Cohen sa pagprotekta sa pinansyal na kinabukasan ng California at
sa pagsasakatuparan ng California Dream para sa bawat komunidad. Sumali sa mga guro, nars, bumbero, Mga Kaakibat ng
Planned Parenthood ng California, mga manggagawa sa pangangalagang pangkalusugan, mga nagpapatakbong inhinyero,
tubero, pipefitter, mga manggagawang elektrikal, at mga nagtatrabahong tao sa buong California sa pagsuporta kay Malia
Cohen para sa Controller. Matuto pa sa: MaliaCohenForCA.com

Instagram: https://www.instagram.com/malia.cohen/ | Facebook: https:/www.facebook.com/MaliaCohen

Herb W Morgan | REPUBLIKANO

Ang Controller ng Estado ay hindi nagtatakda ng patakaran. Inaatasan ang Controller na tiyakin
ang kahusayan sa pamahalaan ng estado sa pamamagitan ng mga paunang pag-audit at pag-
apruba ng mga paggasta, na sinusundan ng mahigpit na mga post-audit na nagbeberipika ng
pagganap at wastong paggamit ng mga pondo. Maghahatid ako para sa mga tao sa pamamagitan
ng paglalagay ng lahat ng paggasta sa isang madaling gamitin na online database na may
detalye sa antas ng transaksyon at pag-uulat na halos real-time, upang makita ng bawat taga-
California kung paano eksaktong ginagamit ang mga pampublikong pondo. Ang kalinawan na ito
ay nagtatayo ng tiwala at mas epektibong naglalaan ng mga mapagkukunan sa mga silid-aralan,
komunidad, at mahahalagang programa. www.herbmorgan.com

P.0. Box 730, Hilmar, CA 95324 | E-mail: info@herbmorgan.com | X: @herb4controller | Instagram: @herb4controller

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

MGA PAHAYAG NG KANDIDATO

INGAT-YAMAN

¢ Bilang bangkero ng estado, pinamamahalaan ang mga pamumuhunan ng estado, at pinangangasiwaan ang pagbebenta ng
mga bono at tala ng estado.

¢ Nagsisilbi sa ilang komisyon, na karamihan ay nauugnay sa marketing ng mga bono.

¢ Nagbabayad ng mga pondo ng estado kapag ginagastos ng Controller at ng iba pang ahensya ng estado.

Jennifer Hawks | REPUBLIKANO

Tumatakbo ako bilang Ingat-yaman ng Estado ng California dahil karapat-dapat ang mga
nagbabayad ng buwis sa isang taong poprotekta sa bawat dolyar na para bang sarili niya ang

mga ito, at tutulong na magdala ng kinakailangang pagbabago sa Sacramento. Hindi ako isang
politiko na panghabambuhay. Isa akong propesyonal sa negosyo na ginugol ang aking karera sa
pamamahala ng mga badyet, pagpapahusay ng mga operasyon, at paghingi ng pananagutan.
Higit na mahalaga, hindi ako bahagi ng political establishment ng Sacramento, at hindi kailanman
magiging bahagi nito. Ang aking katapatan ay sa mga nagbabayad ng buwis ng California, hindi
sa mga political insider o mga espesyal na interes. Naniniwala ako na ang pangmatagalang
pagbabago sa Sacramento ay nagsisimula sa kalinawan, pananagutan, at pag-uuna sa mga
nagbabayad ng buwis. Hindi maaaring baguhin ng Ingat-yaman ang badyet ng estado o lumikha
ng mga bagong batas, ngunit maaaring hingin ng tanggapan ang kalinawan, palakasin ang
pangangasiwa, at gawing malinaw kung paano pinamamahalaan ang pera ng mga nagbabayad
ng buwis. Bilang Ingat-yaman, itatanong ko ang mahihirap na tanong na hindi itatanong ng iba, igigiit ang mga nasusukat na
resulta, at magsisikap na ilantad ang pag-aaksaya, pandaraya, at maling pamamahala saanman umiiral ang mga ito. ltataguyod
ko ang responsableng pamumuhunan, higit na pananagutan, at tapat na pangangasiwa sa pera ng publiko. Kailangan ng
California ng isang tagabantay sa pananalapi, hindi ng isa pang politiko. Sa pamamagitan ng pagdadala ng pamumuno mula sa
pribadong sektor at independiyenteng pangangasiwa sa Tanggapan ng Ingat-yaman, magsisikap ako araw-araw na magdala ng
makabuluhang pagbabago sa Sacramento, ibalik ang tiwala sa paraan ng pamamahala ng ating estado sa pananalapi nito, at
palaging unahin ang mga nagbabayad ng buwis. Pera ninyo ito. Karapat-dapat ninyong malaman kung saan ito napupunta, kung
paano ito ginagastos, at kung nakatutulong ba ito sa California.

P.O. Box 61415, Palo Alto, CA 94306 | E-mail: info@hawksforus.com | hawksforus.com | X: @VoteHawks

Eleni Kounalakis | DEMOKRATIKO

Bilang anak ng mga imigranteng Greek, lumaki akong naniniwala sa pangarap ng California.
Bilang isang babaeng negosyante, eksperto sa pananalapi, at Tenyante Gobernador, itinalaga ko
ang aking karera sa pagpapanatiling buhay ng pangarap na iyon para sa susunod na henerasyon.
Tumatakbo ako bilang Ingat-yaman ng estado upang responsableng pamahalaan ang pananalapi
ng California, palakasin ang ating ekonomiya, at gumawa ng matatalinong pamumuhunan na
lumilikha ng mga oportunidad. Bilang Ingat-yaman, magtatayo ako ng mas abot-kayang pabahay
sa pamamagitan ng pampublikong pananalapi; mamumuhunan sa pinansyal na kinabukasan ng
mga bata at pamilya, ipagtatanggol ang pangangalagang pangkalusugan at mga komunidad ng
imigrante, at poprotektahan ang mga pensiyon para sa masisipag na taga-California. Bago ako
tumakbo sa posisyon, halos dalawang dekada akong nagtrabaho bilang isang builder. Nagtayo
ako ng mga komunidad ng pabahay at pinondohan ang mga proyekto sa imprastraktura sa
pribadong sektor. Bilang Tenyente Gobernador, tumulong akong lumikha ng mga trabaho sa
malinis na enerhiya, namahala sa mga pampublikong lupain, at bumoto upang maghatid ng mahigit 60,000 bagong college
housing bed upang makatulong na mabawasan ang mga gastos para sa mga estudyante at pamilya. Ngayong Nobyembre,
nahaharap ang mga botante ng California sa isang malinaw na pagpipilian. Bilang tanging Demokratiko sa halalan, lalaban
ako sa mga pag-atake ni Donald Trump sa ating estado at poprotektahan ang mga pagpapahalagang nagpapalakas sa atin.
Ipinagmamalaki kong mayroon akong suporta nina Gobernador Gavin Newsom, mga Senador Alex Padilla at Adam Schiff,
Speaker Emerita Nancy Pelosi, at daan-daang libong guro, bumbero, unang tagatugon, manggagawa sa pangangalagang
pangkalusugan, at miyembro ng unyon sa buong California. EleniForCA.com

2443 Fillmore Street #300, San Francisco, CA 94115 | E-mail: info@eleniforca.com
X: @eleniforca | Instagram: @eleniforca

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

MGA PAHAYAG NG KANDIDATO

ABOGADO HENERAL

e Bilang punong opisyal ng batas ng estado, tinitiyak na ipinapatupad ang mga batas ng estado at iniimbestigahan ang mga
mapanlinlang o ilegal na aktibidad.

e Pinamumunuan ang Kagawaran ng Hustisya, na nagbibigay ng mga serbisyong legal sa pamahalaan ng estado at
kumakatawan sa estado sa mga kasong sibil at kriminal sa hukuman.

¢ Pinangangasiwaan ang mga ahensyang nagpapatupad ng batas, kabilang ang mga district attorney at sheriff ng county.

Rob Bonta | bEmMoKRATIKO
Walang pahayag ng kandidato.

Michael E. Gates | REPUBLIKANO

Kailangan natin ng bagong Abogado Heneral. Ayon sa datos ng FBI, ika-6 na pinakamataas

sa bansa ang ranggo ng California para sa marahas na krimen. Karapat-dapat ang bawat
taga-California na makaramdam ng kaligtasan—sa kanilang mga kapitbahayan, sa paaralan,
habang naglalakad papunta sa tindahan. Napakaraming pamilya ang hindi nakakaramdam

ng ganoon ngayon. Kinukuha ng Fentanyl ang ating mga anak. Dahil sa pagnanakaw sa mga

retail na tindahan, nagsasara ang mga tindahang inaasahan natin. Halos kalahati ng lahat ng
Amerikanong walang tirahan ay nakatira sa California. At ang krimen ay palaging pinakamabigat

na tumatama sa mga pamilyang nagtatrabaho. Ako ay asawa sa loob ng 30 taon at ama ng

lima. Ginugol ko ang aking karera sa paglilitis ng mga kaso sa mga courtroom, hindi sa pulitika,
bilang trial attorney at prosecutor. Ipinatupad ko ang Mga Karapatang Sibil sa Kagawaran

ng Hustisya mg U.S. at awtorisado akong magsagawa ng legal na pagsasanay sa harap ng
Kataas-taasang Hukuman ng U.S. Bilang Abogado ng Lungsod, bumuo ako ng lokal na programa
sa pag-uusig na nagpababa ng krimen nang doble-digit sa unang taon nito at ginawa ang Huntington Beach na isa sa pinakaligtas
na mga lungsod ng California. Pinagkaisa ko ang mga residente, lider, at nagpapatupad ng batas, at gagawin ko rin ang gayon
bilang inyong Abogado Heneral. Labis na pinagtibay ng mga taga-California ang Prop. 36 upang ibalik ang pananagutan para sa
paulit-ulit na mga pagnanakaw at paglabag na may kinalaman sa droga. Ganap ko itong ipatutupad at uusigin ang mga trafficker
na lumalason sa ating mga komunidad, poprotektahan ang mga biktima, tutulungan ang mga tao na makaalis sa lansangan at
makapasok sa paggamot, at titiyaking ang inyong mga dolyar sa buwis ay ginagastos nang tapat at mahusay. Ang mga ligtas na
lansangan at pantay na hustisya ay para sa bawat komunidad, anuman ang inyong ZIP code o apelyido. Ang kaligtasan ng publiko
ay hindi usaping pampartido, at hindi ko ito kailanman ituturing na ganoon. www. Gates4AG.com

E-mail: info@gates4ag.com | X: @MichaelGatesESQ | Facebook: @GatesforAG

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

MGA PAHAYAG NG KANDIDATO

KOMISYONADO NG SEGURO

e Pinamumunuan ang Kagawaran ng Seguro, na nagpapatupad ng mga batas sa seguro ng California at nagpapatibay ng
mga regulasyon upang ipatupad ang mga batas.

e Nagbibigay ng mga lisensya, kumokontrol, at nagsusuri sa mga kompanya ng seguro.

e Sumasagot sa mga tanong at reklamo ng publiko tungkol sa industriya ng seguro.

Ben Allen | DEMOKRATIKO

Tumatakbo ako bilang Komisyonado ng Seguro upang repormahin ang ating sirang sistema ng
seguro, pababain ang mga gastos, at protektahan ang mga mamimili. Hindi ako tumatanggap ng
anumang pera mula sa mga kompanya ng seguro dahil sa iyo ang aking katapatan. Sa Senado ng
Estado, ipinaglaban ko ang mga mamimili at mga nagtatrabahong taga-California. Nagpasa ako
ng mga batas na nananagot sa mga nagpaparumi at namumuhunan sa pag-iwas sa mga sunog
sa kagubatan, imprastraktura ng tubig, at katatagan, habang tinutupad ang ating mga layunin

sa malinis na enerhiya at pinoprotektahan ang ating tubig, baybayin, at karagatan. Pagkatapos
ng isang sakuna, karapat-dapat ang mga taga-California sa mabilis at makatarungang pagtrato
kapag sinusubukan nilang muling magtayo. Kaya ako ang nag-akda ng mga batas na nag-

aatas sa mga insurer na dagdagan ang mga paunang bayad para sa mga claim, lumilikha ng

mga pautang na mababa ang interes para sa mga pagpapahusay sa bahay na nagbabawas ng
panganib ng sunog, at tumutulong sa mga may-ari ng bahay na mapanatili ang kanilang coverage
kapag inaayos nila ang mga panganib sa kanilang ari-arian. Nang wasakin ng mga sunog ang
aking distrito, tinulungan ko ang daan-daang nasasakupan na nawalan ng lahat na muling maitayo ang kanilang mga bahay at
buhay, habang pinapanagot ang mga kompanya ng seguro na bayaran ang kanilang mga pagkakautang. Bilang Komisyonado
ng Seguro, palalakasin ko ang kompetisyon upang mapababa ang mga gastos, poprotektahan ang mga mamimiling hindi
makatarungang inaalisan ng coverage, pananagutin ang mga insurer at gagawing transparent ang proseso, at pabibilisin ang
muling pagtatayo. Sa halip na lumikha ng isang hindi pa nasusubukang malakihang sistema na maglalagay sa estado at sa iyo
bilang nagbabayad ng buwis sa pananagutan, naniniwala ako sa isang napatunayan at praktikal na landas na nagdaragdag

ng mga opsiyon sa seguro at nagpapababa ng mga rate, nang hindi isinusugal ang pananalapi ng ating estado. Ikinararangal
kong magkaroon ng suporta ng Pederasyon ng mga Konsumidor ng California, Mga Propesyonal na Bumbero ng California,
Mga Kaakibat ng Planned Parenthood ng California, Pederasyon ng mga Guro ng California, ng Sierra Club, mga Senador na
sina Adam Schiff at Alex Padilla, at isang malawak na koalisyon ng mga lider na Republikano, Independiyente, at Demokratiko
mula sa buong estado. Umaasa rin akong makamit ang inyong suporta. BenAllenCA.com

1700 Tribute Road, Suite 201, Sacramento, CA 95815 | Tel: (805) 410-3854
E-mail: info@benallenca.com | Instagram: @benallenca | X: @BenAllenCA

Jane Kim | DEMOKRATIKO

Ang Komisyonado ng Seguro ay dapat nagtatrabaho para sa inyo upang mapababa ang mga
presyo, hindi nagtatrabaho para sa industriya upang madagdagan ang mga kita. Kaya hinding-
hindi ako tatanggap ng kahit isang sentimo mula sa mga kompanya ng seguro. Karapat-dapat
ang California sa isang tagapagbantay para sa mga mamimili, hindi isang sunud-sunurang
tagapagtanggol para sa mga korporasyon, at ako lamang ang kandidatong tumatanggi sa pera
mula sa mga corporate PAC. Sa ngayon, itinataas ng mga kompanya ng seguro ang ating mga
rate, kinakansela ang ating coverage, at tinatanggihan ang ating mga claim habang kumikita
sila ng rekord na mga tubo—gamit ang ating pera. Pananagutin ko sila upang gawing mas
abot-kaya at mas magagamit ang seguro at matiyak na ang ating pera ay nagsisilbi sa atin.
Gagawin kong mabilis at makatarungan ang mga claim, lilimitahan ang labis na mga tubo,

at mahigpit na haharapin ang ilegal na pagtatakda ng presyo. Titiyakin kong mamumuhunan
ang ating mga premium upang gawing mas ligtas ang ating mga komunidad sa pamamagitan
ng isang pampublikong programa na Seguro sa Sakuna para sa Lahat. At ipaglalaban ko

ang garantisadong pangangalagang pangkalusugan para sa bawat batang taga-California. Hindi ako tumatakbo upang
pamahalaan ang isang sirang sistema; tumatakbo ako upang ayusin ito. Isa akong abogada sa mga karapatang sibil at
tagapagtaguyod ng mga mamimili, at alam ko kung paano harapin ang malalaking hamon at magtagumpay. Bilang halal

na Supervisor ng San Francisco, naipagtagumpay ko ang libreng kolehiyong pangkomunidad para sa lahat, unang $15 na
minimum na sahod ng California, at rekord na halaga ng abot-kayang pabahay. Ipinagmamalaki kong masuportahan ng
Senador ng Estados Unidos na si Bernie Sanders, Tenyente Gobernadora Eleni Kounalakis, Controller Malia Cohen, Dolores
Huerta, Asosasyon ng mga Guro ng California, California Nurses Association, at marami pang iba dahil alam nilang ipaglalaban
ko kayo. Panahon na para sa isang sistema ng seguro na gumagana para sa lahat ng pamilyang nagtatrabaho, at ikararangal
kong makamit ang inyong boto. www.JaneKim.org

371 Lakeport Blvd. #391, Lakeport, CA 95453
E-mail: info@janekim.org | Instagram: @janekim | Facebook: https:/www.facebook.com/JaneKimCA

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

MGA DISTRITO NG LUPON NG PAGPAPANTAY NG
CALIFORNIA

Mga County sa Bawat Distrito ng Lupon ng Pagpapantay

Distrito 1

Alpine, Amador, Butte, Calaveras, Colusa, El Dorado,

Modoc Fresno, Glenn, Inyo, Kern, Kings, Lassen, Madera,

Mariposa, Merced, Modoc, Mono, Nevada, Placer,

Plumas, Sacramento, San Bernardino, San Joaquin,

Lossen Shasta, Sierra, Siskiyou, Solano, Stanislaus, Sutter,
Tehama, Tulare, Tuolumne, Yolo, Yuba

Siskiyou

Shasta

Distrito 2

Alameda, Contra Costa, Del Norte, Humboldt, Lake,
Marin, Mendocino, Monterey, Napa, San Benito,
San Francisco, San Luis Obispo, San Mateo,

Santa Barbara, Santa Clara, Santa Cruz, Sonoma,
Trinity, Ventura

. El Dorado & Distrito 3
é Los Angeles
. N Distrito 4
San Francisco| ) Joaquln Imperial, Orange7 RiVGrSidey

Costa
lameda i i i
Mariposa San Bernardino, San Diego
San Mateo Santa
Clara Madera
Santa Cruzl ’

San
Benito

Inyo

Monterey

San Luis
Obispo

San Bernardino

Riverside

Distrito 1 .
Distrito 2 <

[ Distrito 3
[ Distrito 4 &

Imperial

San Diego

MGA PAHAYAG NG KANDIDATO

LUPON NG PAGPAPANTAY

Nagsisilbi sa Lupon ng Pagpapantay, ang inihalal na komisyon sa buwis ng estado, na:

e Tinatasa ang ari-arian ng mga regulated railroad at partikular na pampublikong utility, at tinatasa at kinokolekta ang buwis
sa mga pribadong railroad car.

e Pinangangasiwaan ang mga pamamaraan ng pagtatasa ng mga assessor ng 58 county ng estado.

¢ Tinatasa at kinokolekta ang buwis sa mga inuming may alkohol, at sama-samang pinangangasiwaan ang buwis sa mga insurer.

DISTRITO 1

Nelson Esparza | DEMOKRATIKO

Si Nelson Esparza ay isang dedikadong lingkod-bayan at subok na tagapagtanggol ng mga
pamilyang nagtatrabaho at mga may-ari ng maliliit na negosyo sa California. Lumaki sa Central
Valley ng California, ang buhay at karera ni Nelson ay hinubog ng malalim na pangako sa
oportunidad, pagiging patas, at kaunlarang pang-ekonomiya para sa lahat. Tumatakbo si Nelson
para sa Lupon ng Pagpapantay ng Estado upang matiyak ang isang makatarungang sistema ng
buwis para sa lahat ng taga-California. Lalaban si Nelson upang isara ang mga butas sa buwis

at sugpuin ang mga umiiwas sa buwis upang patuloy na mamuhunan ang ating mga lokal na
pamahalaan sa kaligtasan ng publiko, imprastraktura, edukasyon, pangangalagang pangkalusugan,
at pag-unlad ng ekonomiya. Bilang matagal nang tagapagturo at ekonomista, dadalhin ni Nelson
ang tunay na pinansyal na kadalubhasaan sa state tax board ng California. Sa Konseho ng Lungsod
ng Fresno, nagsisilbi siya bilang Tagapangaulo ng Komite sa Pananalapi at Pagsusuri, kung saan
humaharap siya sa mga kumplikadong usaping pinansyal araw-araw. Bukod dito, nakakuha siya ng
daan-daang milyon sa pamumuhunan para sa ating mga komunidad. Sasalungatin ni Nelson sa mga bagong buwis para sa mga
pamilyang nasa gitnang uri at uring manggagawa gayundin sa maliliit na negosyong nahihirapan nang matugunan ang kanilang
mga pangangailangan. Lalaban siya para sa higit na kalinawan sa ating sistema ng buwis, at para sa patas at walang kinikilingang
mga pagtatasa ng buwis sa ari-arian. Sinusuportahan si Nelson ng lokal na nagpapatupad ng batas, mga guro, nars, construction
worker, at mga lider sa lokal, estado, at pederal na antas sa buong California—dahil alam nilang mayroon siyang karanasan at
determinasyong protektahan ang ating mga dolyar sa buwis at ating mga pampublikong serbisyo. Pagsapit ng Nobyembre 3,
Bumoto kay Nelson Esparza para sa Lupon ng Pagpapantay ng Estado. Matuto pa sa nelsonesparza.com.

E-mail: nelson@nelsonesparza.com
Facebook: facebook.com/esparzanelson | Instagram: instagram.com/esparzaforBOE

Shannon Grove | REPUBLIKANO

Tumatakbo ako upang protektahan ang American Dream para sa inyo. Hindi ako lumaki na
maraming pag-aari. Ipinanganak ako sa rural na Kern County, nagpalista sa U.S. Army, umuwi, at
nagtayo ng isang maliit na negosyo mula sa wala. Ngunit ang ipinagmamalaki ko nang higit sa lahat
ay na sa pamamagitan ng aking maliit na negosyo, natulungan ko ang libu-libong taga-California

na simulan ang kanilang mga karera sa pamamagitan ng mga trabahong may magandang

sahod. lyon ang naging gawain ng aking buhay. Nagkaroon ako ng pagkakataong maranasan ang
American Dream, kaya patuloy akong nakikipaglaban upang maranasan din ito ng iba. Sa California
Legislature, nakipaglaban ako para sa pamilyang nagsisikap bumili ng kanilang unang bahay. Ang
maliit na may-ari ng negosyo na nalulunod sa red tape at mga buwis. At ang mga batang inalisan

ng kanilang mga pangarap dahil ang mga mapanganib na sex offender ay hindi napapanagot sa
kanilang mga ginawa. Hindi kailanman mahalaga kung saang partidong pampulitika ka kabilang.
Ang mahalaga ay ang pagtapos ng mga gawain. Ngayon, hinihiling ko na maging inyong tagabantay
sa Lupon ng Pagpapantay. Upang maging inyong tagapaglaban sa buwis. Upang matiyak na hindi sobra ang buwis na ipapataw
ng pamahalaan sa inyong bahay, negosyo, o ari-arian. Upang ipagtanggol ang mga proteksyon para sa mga nagbabayad ng buwis
tulad ng Proposition 13 na tumutulong sa mga tao na mapanatili ang kanilang mga bahay. At higit sa lahat, upang suportahan
ang paglago ng ekonomiya na maglalapit sa American Dream sa bawat taga-California. Naninirahan man kayo sa North State,
Sacramento, Central Valley, o High Desert, karapat-dapat na ipaglaban ang inyong mga pangarap. Ginugol ko ang aking buhay sa
pagpapatunay nito. Umaasa akong bibigyan ninyo ako ng pagkakataong patuloy itong patunayan, para sa inyo.

Tel: (916) 498-9223 | E-mail: ShannonGroveCA@gmail.com
Website: ShannonGroveCA.com | Facebook: facebook.com/ShannonGroveForCA

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

MGA PAHAYAG NG KANDIDATO

LUPON NG PAGPAPANTAY

DISTRITO 2

Sally J. Lieber | pEMOKRATIKO

Ikinararangal kong maglingkod bilang inyong kinatawan at bilang Tagapangulo ng Lupon ng
Pagpapantay ng Estado, ang inihalal na lupon ng California na nangangasiwa sa buwis sa ari-
arian. Sa Lupon, nagsikap akong palawakin ang access sa kaluwagan sa buwis sa ari-arian,
kabilang ang mga tax credit para sa mga Beterano at pamilyang mababa ang kita, dagdag na
pampublikong impormasyon tungkol sa Proposisyon 19, at pagsulong ng mga proteksyon para
sa mga mamimili ng insurance sa bahay. Nakipaglaban ako para sa abot-kayang pabahay,
sinuportahan ang mga proteksyon laban sa pagnanakaw ng pagkakakilanlan para sa mga may-
ari ng ari-arian, at nagsikap upang matiyak na mahusay, may pananagutan, at transparent ang
Lupon. Hindi ako tumatanggap ng mga kontribusyon mula sa mga corporate PAC at palagi kong
igigiit na bayaran ng mga mayayamang interes ang kanilang dapat bayaran. Bilang miyembro
ng Lupon, nanumpa ako na itataguyod ang mga Konstitusyon ng United States at California,
kabilang ang Proposisyon 13. Sa susunod na apat na taon, patuloy akong magsisikap para sa
tumpak at patas na mga pagtatasa ng buwis sa ari-arian, pinalawak na tulong para sa mga nagbabayad ng buwis, at mga
patakarang sumusuporta sa abot-kayang pabahay, mabilis na pagbangon mula sa sakuna, at katatagan ng ekonomiya para
sa mga pamilyang nagtatrabaho. Bago mahalal sa Lupon, naglingkod ako sa lokal, rehiyonal, at pang-estadong pamahalaan.
Sa Asembleya ng Estado ng California, ako ang sumulat ng batas upang itaas ang minimum na sahod sa buong estado,
protektahan ang ating baybayin at ang San Francisco Bay, palawakin ang renewable energy, dagdagan ang mga scholarship
sa CalGrant, at nagsikap na mapanatili ang libreng access sa community college sa buong estado. Inendorso ako ng mga
Guro, Nars at Bumbero sa buong estado, ng Partidong Demokratiko ng California, Planned Parenthood California, Sierra Club
California, at apatnapung lider na pangkongreso, ehekutibo ng estado, at lider na pambatasan. Nagpapasalamat ako para sa
suporta ng mahigit 1.3 milyong botante sa primaryang halalan. Magalang kong hinihiling ang inyong boto. www.sallylieber.org

333 W. San Carlos St., Suite 600, San Jose, CA 95110 | Tel: (650) 597-2587
E-mail: vote@sallylieber.org | Facebook: https://www.facebook.com/CAvoteSally

John Pimentel | bEMOKRATIKO

Hindi ako interesado sa karaniwang pulitika. Irereporma ko ang Lupon ng Pagpapantay upang
gumana ito nang patas at walang katiwalian. Dapat tiyakin ng Lupon ang pagkakapare-pareho
at kalinawan sa mahigit $100 bilyon na mga pagtatasa ng buwis sa ari-arian. Gayunpaman,
nabibigo itong pigilan ang katiwalian at awtomatikong inaaprubahan ang mga espesyal na tax
break para sa mga utility. Bigo tayo sa mga career politician. Pagbutihin natin ito. Ang aking
karera ay nakabatay sa paglutas ng mga problema gamit ang common sense at pagkamit

ng mga resulta. Nagtayo ang aking mga kumpanya ng mahigit $1 bilyong proyekto para sa
sustainability at enerhiya na lumilikha ng magagandang trabaho habang binabawasan ang mga
gastos sa enerhiya. Bilang Deputy Secretary for Transportation ng California, gumamit ako ng
mga kontratang batay sa insentibo upang pabilisin ang paghahatid ng mahahalagang proyekto
sa highway, at pinagsama ang dalawang ahensyang nagpapatupad ng batas upang makatipid at
mapabuti ang kaligtasan ng publiko. Bilang Trustee ng Kolehiyo ng Komunidad, pinangunahan ko
ang Free College—pinataas ang enrollment sa pamamagitan ng paggawa sa higher education na mas abot-kaya. Natuklasan
ko ang pandaraya, inayos ito, at pagkatapos ay nagpatupad ng mga reporma upang mapataas ang kalinawan at mabawi ang
nawalang mga pondo. Dadalhin ko ang ganitong sigla at karanasan sa BOE. Lalaban ako upang wakasan ang sales tax sa
pagkain sa restaurant at delivered food na inaasahan ng mga ordinaryong tao sa kanilang abalang buhay. Lalaban ako upang
wakasan ang mga butas sa batas upang magbayad ng kanilang mga buwis ang mga bilyonaryo at korporasyon. Inendorso ako
ng mga iginagalang na lider kabilang sina: Ingat-yaman Fiona Ma, mga kasalukuyan/dating miyembro ng Kongreso na sina
Sam Liccardo, Kevin Mullin, Anna Eshoo at Tom Campbell. San Jose Mayor Matt Mahan at dose-dosenang kasalukuyan/dating
mambabatas ng estado. Ang aking mga prayoridad: Pagiging patas sa buwis. Pananagutan ng pamahalaan at korporasyon.
Walang sales tax sa pagkain. Ikinararangal kong makuha ang inyong boto. www.JohnPimentel.com

20 Park Road, Suite E, Burlingame, CA 94010 | Tel: (650) 210-6916 | E-mail: john@johnpimentel.com
Facebook: https://facebook.com/JohnPimentelCA | Instagram: https://instagram.com/johnpimentelforcalifornia

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

MGA PAHAYAG NG KANDIDATO

LUPON NG PAGPAPANTAY

DISTRITO 3

Mike Gipson | DEMOKRATIKO

Si Miyembro ng Asembleya Mike Gipson ay isang subok na lider na may ilang dekada ng
karanasan sa pakikipaglaban para sa mga nagtatrabahong taga-California. Tumatakbo siya para
sa Lupon ng Pagpapantay upang ipaglaban ang pagiging patas, kalinawan, at pananagutan sa
ating sistema ng buwis. Lalaban si Mike upang isara ang mga butas sa buwis na sinasamantala
ng mga mayayamang insider at makapangyarihang korporasyon upang maiwasang bayaran ang
kanilang patas na bahagi. Ipinanganak at lumaki sa Los Angeles, itinalaga ni Mike ang kanyang
buhay sa serbisyo publiko. Nagtrabaho siya para sa mga unyon ng mga empleyado ng serbisyo at
pampublikong tagapagturo, bilang lokal na miyembro ng konseho ng lungsod, bilang opisyal ng
pulisya, at kasalukuyang miyembro ng Asembleya ng California. Bilang Miyembro ng Asembleya,
itinaguyod ni Mike ang mahahalagang bagong batas kabilang ang pagprotekta sa pagpopondo
para sa pinalawak na access sa pangangalagang pangkalusugan, edukasyon, at pangangalaga
sa bata, at mga pamumuhunan sa mga serbisyo sa pangangalaga sa kalusugang pangkaisipan,
pinalawak na mga mapagkukunan para sa ating mga bumbero, pagpapanatiling wala ang ICE sa ating mga paaralan, at mas
patas na sistema ng buwis. Dati siyang nagsilbi bilang Puno ng mga Tauhan sa dating Chairman ng Lupon ng Pagpapantay,

at kasalukuyang nagsisilbi si Mike bilang Tagapangulo ng Komite sa Kita at Pagbubuwis ng Asembleya, na nangangasiwa

sa Lupon ng Pagpapantay. Sa BOE, magdadala si Gipson ng mga pondong kinakailangan upang suportahan ang de-kalidad
na pangangalagang pangkalusugan, matitibay na paaralan, mas ligtas na mga komunidad, at mahahalagang serbisyong
panlipunan na sumusuporta sa mga pamilya at komunidad sa buong ating estado. Alam niyang labis na binubuwisan ang
gitnang uri, habang kailangang bayaran ng mayayamang elite at insider ang kanilang patas na bahagi. Inendorso ng mga nars,
construction worker, pulis, bumbero, mga guro sa silid-aralan at Democrats. Pagsapit ng Nobyembre 3, bumoto para kay Mike
Gipson para sa Lupon ng Pagpapantay! Bisitahin ang mikegipson.net

X: https://x.com/mgipson2014 | Facebook: https://facebook.com/MikeGipson4BOE

Samuel P. Sukaton | bEMOKRATIKO
Walang pahayag ng kandidato.

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

LUPON NG PAGPAPANTAY

DISTRITO 4

Denis Bilodeau | REPUBLIKANO

Bumoto kay Denis Bilodeau para sa Lupon ng Pagpapantay. Tumatakbo ako upang bawasan

ang inyong gastos sa pamumuhay. Ang inyong singil sa kuryente, singil sa gas, singil sa tubig.
Tinatasa ng Lupon ng Pagpapantay ang ari-arian ng mga regulated utility ng California, at
direktang nakaaapekto ang pagtatasa na iyon sa inyong mga utility rate. Kapag mali ang
pagtatasa, nakikita ang epekto nito sa inyong upa at mga utility bill. Ako si Denis Bilodeau, P.E.

¢ Lisensyadong Civil at Traffic Engineer. ® Nagtapos sa University of California, Irvine.

¢ Presidente ng Asosasyon ng Nagbabayad ng Buwis. ® Mayor Pro Tem, Lungsod ng Orange.

® Presidente, Orange County Water District. ¢ Tagapangulo, National Water Research Institute.
Ginugol ko ang 25 taon sa pakikipaglaban para sa mga nagbabayad ng utility rate. Alam ko kung
paano nakaaapekto ang isang maling pagtatasa sa badyet ng isang pamilyang nagtatrabaho.
Pinangangasiwaan din ng Lupon ng Pagpapantay ang 58 county assessor. Dapat patas na tasahin
ang inyong ari-arian, nang walang pagtaas dahil sa mga pagkakamali o mga butas sa batas na
pabor sa mga espesyal na interes. Nilagdaan ko ang Pledge to Save Proposition 13 ng Howard Jarvis Taxpayers Association at
mayroon akong endorsement nito. Lalaban ako sa iminungkahing buwis batay sa mileage ng sasakyan. Pinangunahan ko ang
isang pangkat na nagtakda ng abot-kayang mga rate ng tubig, nagprotekta sa ating mga watershed mula sa mga kemikal na
nananatili magpakailanman, nagbalanse ng mga badyet bawat taon, namuhunan sa ating imprastraktura, at naghatid ng de-
kalidad na inuming tubig na nakatugon sa pinakamataas na pamantayan sa kaligtasan sa bansa. Bilang Miyembro ng Konseho
ng Lungsod, nagsikap akong panatilihing ligtas ang ating mga kapitbahayan. Lalaban ako upang muling maging abot-kaya ng
mga pamilyang nagtatrabaho ang isang bahay sa pamamagitan ng katumpakan sa inhinyeriya at disiplina sa pananalapi. Isang
independiyenteng tinig para sa mga nagbabayad ng buwis. Pinahahalagahan ko kung gumagana ang mga bagay, hindi kung
sino ang makatatanggap ng pagkilala. Mangyaring bumoto kay Denis Bilodeau para sa Lupon ng Pagpapantay.

P.O. Box 1871, Orange, CA 92862 | Tel: (858) 633-3352 | E-mail: INFO@BILODEAUFORBOE.COM
Facebook: Denis Bilodeau For Board of Equalization 2026 | Instagram: BilodeauForBoardofEqualization

Tom Umberg | bEMOKRATIKO

Tumatakbo ako para sa Lupon ng Pagpapantay upang maging inyong tagabantay—
nakikipaglaban upang gawing patas at makatarungan ang ating sistema ng buwis para sa

mga ordinaryong taga-California habang tinitiyak na binabayaran ng malalaking korporasyong
may malaking pera ang kanilang patas na bahagi. Nagbibigay ang Lupon ng Pagpapantay

ng pananagutan para sa bilyun-bilyong dolyar na mga buwis sa ari-arian, na nagpopondo sa
mahahalagang lokal na serbisyo kabilang ang mga paaralan, ospital, aklatan, parke, at pagtugon
sa emerhensiya. Ako ang magiging inyong tinig para sa pagiging patas sa buwis, pinoprotektahan
ang mga may-ari ng bahay, nangungupahan, at maliliit na negosyo habang naninindigan

laban sa mga mayayamang interes na umiiwas sa mga patakaran. Ipinakikita ng aking rekord

na pinahahalagahan ko ang mga pamilyang nagtatrabaho at alam ko kung paano matiyak

ang pananagutan sa Lupon. Sa Senado ng Estado, isinulat ko ang batas na “No Kings” upang
pigilan si Donald Trump na muling lumitaw sa balota ng California at sinuportahan ang batas na
humihingi ng pananagutan mula sa ICE habang pinoprotektahan ang mga karapatang sibil para sa lahat ng taga-California.
Bilang pederal na prosecutor at Army JAG officer, hinatulan ko ang mga politiko at manggagawa ng pamahalaan dahil sa
pandaraya, pang-aabuso at katiwalian, pinanagot ang mga tiwaling dayuhang pamahalaan sa mga paglabag sa karapatang
pantao, at inimbestigahan ang pananakot ng Partidong Republikano sa mga botanteng Latino gamit ang mga poll guard sa
araw ng halalan. Kamakailan, ako ang sumulat ng Proposisyon 4 upang sugpuin ang impluwensiya ng mga espesyal na interes
sa ating mga halalan. Bilang isang maliit na negosyante, nauunawaan ko ang mga hamong kinakaharap ng ating mga negosyo
at manggagawa. Ipinagmamalaki kong sinusuportahan ako ng Partidong Demokratiko ng California, Senador ng U.S. Adam
Schiff, Senador ng U.S. Alex Padilla, Mga Propesyonal na Bumbero ng California, Mga Kaakiat ng Planned Parenthood ng
California, at mga unyon ng mga manggagawang kumakatawan sa mga manggagawa sa pangangalagang pangkalusugan,
tagapagturo, at nars. lkinararangal kong makuha ang iyong boto.

P.0. Box 1630, Sunset Beach, CA 90742 | Tel: (949) 679-0052 | E-mail: info@tomumberg.com
Facebook: www.facebook.com/Umberg4BOE/ | X: www.X.com/TomUmbergCA

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

SUPERINTENDENTE NG PAMPUBLIKONG PAGTUTURO (WALANG PARTIDO NA TANGGAPAN)

* Nagsisilbi bilang independiyenteng inihalal na walang partidong kinatawan ng estado para sa interes ng publiko sa pamamahala ng
mga sistema ng edukasyon ng estado.

¢ Kinakatawan ang interes ng publiko sa pamamagitan ng pagtataguyod sa Lehislatura at sa Gobernador tungkol sa mga usaping
lubhang mahalaga sa publiko at mga rekomendasyon para matugunan ang mga natukoy na hamon.

e Nagsisilbing miyembrong bumoboto sa mga namamahalang lupon ng mga sistema ng estado para sa transitional kindergarten
hanggang higher education.

Richard Barrera

Pinangunahan ni Democrat Richard Barrera ang pagsisikap sa reporma na nagbago sa San Diego
Unified mula sa isang distritong nasa krisis tungo sa isang nangunguna sa Pagbasa at Matematika

sa mga pinakamalalaking urban district sa bansa. Bilang State Superintendent, magtatrabaho si
Barrera nang buong sipag at may parehong lakas at sigasig upang dalhin ang mga repormang iyon sa
bawat paaralan sa California. Nakipaglaban si Barrera upang protektahan ang mga estudyante mula
sa walang-pusong administrasyong Trump: pinanatiling wala ang ICE sa mga paaralan, ipinagtanggol
ang mga estudyanteng LGBTQ, at tiniyak na nabakunahan ang mga bata laban sa tigdas at iba pang
sakit. Poprotektahan niya ang California mula sa mga pag-atake ng Trump/MAGA sa pampublikong
edukasyon. Bilang 18-taong beterano ng San Diego Unified School Board (at kasalukuyang Pangulo),
pinagkaisa ni Barrera ang mga magulang, tagapagturo, at komunidad upang bawasan ang pag-
aaksaya/pamamalakad na burukratiko at mamuhunan sa mga estudyante at silid-aralan. Ang resulta:
Umangat sa pinakamataas na antas sa bansa ang mga antas ng Matematika at Pagbasa ayon sa
“Ulat ng Bansa sa Pagganap ng mga Mag-aaral,” at nanguna ang San Diego Unified sa mga urban na distrito ng California sa

mga rate ng pagtatapos at kahandaan para sa kolehiyo/karera. Pinangunahan ni Barrera ang apat na matagumpay na kampanya
upang kumpunihin ang mga paaralang 60 taong gulang na, i-upgrade ang teknolohiya, at pagbutihin ang kaligtasan sa paaralan

sa pamamagitan ng mga electronic door lock, mga single point-of-entry, at na-update na emergency communication para sa mga
neighborhood at charter school. Isang nagtapos sa UC San Diego na may Masters mula sa Harvard, nakatanggap si Barrera ng mga
endorsement mula sa mga may pinakamalaking pananagutan sa tagumpay ng mga estudyante: mahigit 700,000 classroom teacher,
nars, counselor, principal, at staff na kinakatawan ng California Teachers Association, California Federation of Teachers, United
Administrators of Southern California, at California School Employees Association. Inendorso siya ng Planned Parenthood, California
Professional Firefighters, School Police Officers, at California Democratic Party. “Ipinagmamalaki ko ang mga nakamit ng ating mga
estudyante sa San Diego at inaasahan kong mapabuti ang tagumpay ng mga estudyante sa buong California.” BarreraforEdu.com

5445 Madison Avenue, Sacramento, CA 95841 | Tel: (916) 348-9100 x200
E-mail: barreraforedu@gmail.com | TikTok: Richard.barrera0Ol | Instagram: richardbarrera2026

Sonja Shaw

Nabibigo ang mga pampublikong paaralan ng California sa ating mga anak. Mas kaunti sa kalahati
ang nakakabasa o nakakasulat sa antas na naaangkop sa kanilang grado. Inaatake ang pagiging
patas para sa mga batang babae, kung saan nawawalan ng mga medalya at scholarship ang mga
babaeng atleta. Marami pa nga ang nagpapalit ng damit sa kanilang mga sasakyan bago ang ensayo
dahil hindi sila ligtas sa mga locker room. Hindi ito katanggap-tanggap. Bilang ina ng dalawang anak
na babae, inihalal ako bilang Pangulo ng Chino Valley Unified School Board dabhil hiniling ng mga
magulang ang pagbabago. Naibigay namin ito. Nang maupo ako sa posisyon, naharap ang aming
distrito sa parehong mga problemang nakikita sa buong California: mababang grado, bumababang
resulta ng pagsusulit, mga pampulitikang distraksiyon sa mga silid-aralan, at pagkawala ng pagiging
patas at privacy ng mga batang babae. Pumili kami ng ibang landas. Muli naming itinuon ang pansin
sa pagbasa, pagsulat, at matematika. Pinrotektahan ang sports at mga pribadong espasyo para sa
mga batang babae. Binawasan ang burukrasya. Ibinalik ang mga mapagkukunan sa mga silid-aralan.
Bumuti ang mga resulta ng mga estudyante, at kinilala ng independiyenteng pananaliksik ang aming
distrito bilang isang modelo para sa akademikong pagbangon pagkatapos ng COVID. Ang tagumpay na iyon ay hindi nagmula sa
mga mandato ng Sacramento. Nagmula ito sa mga magulang na nanindigan para sa common sense. Bilang State Superintendent,
dadalhin ko ang parehong pamumuno sa buong estado bilang tagapagtaguyod para sa mga estudyante at pamilya, maninindigan
laban sa mga politiko at espesyal na interes upang protektahan ang kalayaan ng tanggapan ayon sa nilayon ng mga botante. Simple
ang aking plano: ibalik ang matataas na pamantayang akademiko sa pagbasa, pagsulat, at matematika; protektahan ang Titulo IX,
na tinitiyak ang pagiging patas at kaligtasan para sa mga batang babae; bawasan ang maaksayang burukrasya; at igiit ang kalinawan
sa pananalapi upang matiyak na napupunta ang pera sa mga silid-aralan kung saan ito nararapat, bilang suporta sa ating mga
estudyante at mahuhusay na guro. Napatunayan na namin sa lokal na antas na gumagana ang blueprint. Magkaisa tayo upang
makapaghatid para sa bawat bata. Matuto pa sa ShawForCA.com.

6939 Schaefer Avenue, Suite D #119, Chino, CA 91710 | Tel: (949) 495-1310
E-mail: info@shawforca.com | X: @realSonjaShaw | Instagram: @SonjaShaw2026

Ang mga pananaw at opinyon na ipinapahayag ng mga kandidato ay sa kanila at hindi kumakatawan sa mga pananaw at opinyon ng opisina ng Kalihim ng Estado.
Ang pagkakasunod-sunod ng mga pahayag ay pinagpasyahan sa pamamagitan ng sapalarang bunutan. Ang mga pahayag sa pahinang ito ay ibinigay ng mga
kandidato at hindi nasuri para sa kawastuhan ng anumang opisyal na ahensya. Kusang-loob na isinumite at binayaran ng kandidato ang bawat pahayag. Ang mga
kandidatong hindi nagsumite ng mga pahayag ay maaaring maging kwalipikadong lumitaw sa balota.

